
 

COMUNE DE MARA  

PROVÌNTZIA DE TÀTARI 

Carrera Antonico, 1 - 07010 Mara 

Tel. 079/805068 e-mail: servizi.sociali@comune.mara.ss.it 
_______________________________________________________________________________________ 

 

BANDU PÙBLICU 

BANDU PÙBLICU “Indennidade Regionale Fibromialgia” (IRF) – annu 2026 – 

SU RESPONSÀBILE DE SU SERVÌTZIU 

 

SU RESPONSÀBILE DE SU SERVÌTZIU 

FAGHET ISCHIRE 

 

BIDA sa lege regionale n. 5 de su 2019 (Dispositziones pro su reconnoschimentu, sa 

diàgnosi e sa cura de sa fibromialgia), comente mudada dae s’art. 12 de sa lege 

regionale n. 22 de su 12.12.2022 (Normas pro su sustennu e su rilàntziu de 

s’econòmia, dispositziones de caràtere istitutzionale e mudaduras de bilàntziu) chi 

at introduidu s’art. 7-bis, cun su cale s’autorizat, a manera provisòria e isperimentale, 

finas a su 31.12.2024, s’istitutzione de unu sustennu econòmicu denumenadu 

“Indennidade regionale fibromialgia” (IRF), finalizadu a fatzilitare dae su puntu de 

annotu econòmicu sa megioria de sa calidade de vida de sos tzitadinos residentes in 

Sardigna chi ant sa fibromialgia. 

BIDA sa Lege regionale de su 21 de santandria de su 2024, n. 18 art. 1 comma 9, chi 

mudat in ùrtimu s’art. 7-bis de sa lege regionale 18 de ghennàrgiu de su 2019, n. 5 e, a 

decùrrere dae s’annu 2025, l’IRF est isbursada in forma de “contributu pro su rembursu 

de sas ispesas de destinare a interbentos de caràtere sanitàriu, si non diant èssere 

cobertos dae su servìtziu sanitàriu regionale, sòtziu-sanitàriu e de cura de sa pessone, 

sugetas a rendicontatzione, che pare a unu màssimu de 800 èuros, in relata a sa 

disponibilidade de su bilàntziu regionale”. 

BIDA sa deliberatzione imbeniente de sa Giunta Regionale n. 9/22 de su 12/2/2025, 

cun sa cale sunt istadas agiornadas sas indicatziones pro s'isbursamentu de sos 

benefìtzios pro sebestare sas ispesas chi si podent ammìtere e sos critèrios pro sa 

cuntzessione de su benefìtziu. 

BIDA sa L.R. n. 1 de su 06/02/2026 cun sa cale est istada autorizada s'ispesa de 

èuros 5.000.000 de s’impitare pro sa cuntzessione de sos benefìtzios prevìdidos dae 

s'indennidade regionale de sa cale a s'ogetu. 

FAGHET ISCHIRE Chi est pregonadu custu bandu pro sa presentatzione de sas dimandas 

de ammissione a sa Cuntzessione de unu sustennu econòmicu denumenadu “Indennidade 

Regionale Fibromialgia” (IRF) – annu 2026 destinadu a chie at custa malàdia. 

 

DESTINATÀRIOS E RECHISIDOS DE AMMISSIONE A SU CONTRIBUTU 

Podent presentare sa dimanda pro sa cuntzessione de su giuamentu econòmicu 

denumenadu “indennidade Regionale fibromialgia” sos sugetos chi ant sos rechisidos 

chi sighint: 

- èssere residentes in su Comune de MARA; 

- àere sa tzertificatzione de su dutore, cun data non pustis de su 30.4.2026 pro 

s'annu 2026, chi atestat sa diàgnosi de fibromialgia; custa tzertificatzione 

mentovada in antis devet èssere intregada dae unu dutore ispetzialista (non 

dae unu dutore de meighina generale) abilitadu a s'esertzìtziu de sa 

professione e iscritu a s'albu, siat dipendente pùblicu siat conventzionadu siat 

professionista a contu suo; 

- non àere àteru benefìtziu pùblicu pro sa matessi finalidade. 

 

RENNOU DIMANDAS 

Pro chie at benefitziadu de su contributu in s'annu pretzedente est netzessàriu 

cumpilare su modellu de rennou Allegadu A). at a èssere cunsiderada vàlida sa 

tzertificatzione mèiga giai achisida de s'ente, abarrende firmu s'òbligu de  

comunicatzione de sa dàbile pèrdida de sos rechisidos prevìdidos pro s'atzessu a 

sa mesura. Pro àere su contributu est netzessàriu presentare: 

- Còpia de su documentu de identidade de su rechedente e/o benefitziàriu in 

cursu de valididade; • 

- Còpia de s'atestatzione ISEE Sòtziu Sanitàriu in cursu de valididade 

(intregadu in s'annu 2026); 

- documentatzione giustificativa de sas ispesas sustènnidas; 

DIMANDAS NOAS 

Sos rechedentes noos ant a dèvere cumpilare su modellu Allegadu B) e allegare sa 

documentatzione chi sighit: 

• Còpia de su documentu de identidade de su rechedente e/o benefitziàriu in 

cursu de valididade; 

• Còpia de s’atestatzione ISEE Sòtziu Sanitàriu in cursu de valididade 

(intregadu in s’annu 2026); 

• Tzertificatzione mèiga, cun data no a pustis de su 30 Abrile de su 2026 chi 

atestat sa diàgnosi de fibromialgia; 

• documentatzione chi giustìficat sas ispesas sustènnidas;  

N.B. In casu non si presentet sa documentatzione ISEE de su 2026, at a èssere aplicada 

sa cuota màssima de minimadura de su contributu, gasi comente prevìdidu dae s’Art. 

4 de sa DGR n. 9/22 2025 mentovada. 

MODALIDADE E TÈRMINES PRO SA PRESENTATZIONE DE SA DIMANDA 

Sa dimanda pro sa cuntzessione de su sustennu econòmicu denumenadu “Indennidade  

regionale fibromialgia”, e sos allegados relativos de sos cales a su puntu pretzedente, 

devet èssere redatzionada impitende solu su modellu ammaniadu dae s’Ufìtziu de su 

Servìtziu Sotziale de su Comune de Mara suta forma de AUTOTZERTIFICATZIONE, 

costituende atestatzione de veriditzidade de sas decraratziones cuntènnidas, devet 

èssere sutascrita dae su benefitziàriu o dae unu rappresentante legale suo in casu de 

sugetu amministradu, presentada a su Comune de Mara, a manera assoluta, intro de 

su 30.04.2026, mentres sa documentatzione giustificativa de sas ispesas sustènnidas at 

a dèvere èssere integrada  intro e no a fora de su 10.12.2026, solu cunforma a una de 

sas modalidades chi sighint: 

CÀUSAS DE ESCLUSIONE Sunt motivos de esclusione, e/o de pèrdida de su 

contributu, a fora de sa farta de sos rechisidos de ammissione, puru in casu de:  

1) Dimanda sena sas firmas rechestas; 

2) Dimanda non cumpleta o sena documentatzione rechesta e/o non regularizada 

intro de sos tèrmines assignados dae s’Ufìtziu cumpetente;  

3) Dimanda arrivada a fora de su tèrmine. 

MESURA E ATRIBUTZIONE DE SU CONTRIBUTU 

S’indennidade regionale fibromialgia est dada suta forma de unu contributu pro su 

rembursu de sas ispesas sustènnidas pro interbentos de caràtere sanitàriu, si non diant 

èssere cobertos dae su SSR, sòtziusanitàriu e de cura a sa pessone, sugetas a 

rendicontatzione, finas a unu màssimu de € 800,00, in sos lìmites de sa disponibilidade 

de su bilàntziu regionale.  

S’importu de su sustennu econòmicu e cunforma a sa situatzione econòmica de su 

benefitziàriu mesurada cunforma a sos lìmites ISEE sòtziusanitàriu: 

ISEE finas a èuros 15.000,00 finantziamentu progetu sena minimadura; 

ISEE incluidu intre èuros 15.001 e èuros 25.000 finantziamentu de su progetu minimadu de su 5%; 

ISEE incluidu intre èuros 25.001 e èuros 35.000 finantziamentu de su progetu minimadu de su 10%; 

ISEE incluidu intre èuros 35.001 e èuros 40.000 finantziamentu de su progetu minimadu de su 25%; 

ISEE incluidu intre èuros 40.001 e èuros 50.000 finantziamentu de su progetu minimadu de su 35%; 

ISEE incluidu intre èuros 50.001 e èuros 60.000 finantziamentu de su progetu minimadu de su 50%; 

ISEE incluidu intre èuros 60.001 ed euro 80.000 finantziamentu de su progetu minimadu de su 65%; 

ISEE prus de èuros 80.000 finantziamentu de su progetu minimadu de su 80%.

ISPESAS CHI SI PODENT AMMÌTERE Si podent ammìtere sas ispesas sustènnidas 

in s’annu 2026 pro: 

 

a) achisitzione de servìtzios professionales de assistèntzia domitziliare e a sa 

pessone; 

b) achisitzione de servìtzios professionales educativos;  

c) ispesas pro atividades fìsicas e de ispàssiu subra de indicatziones de su dutore chi 

curat; 

d) acasagiamentu in tzentros de a de die e tzentros de a de die integrados e 

autorizados, solu a su pagamentu de sa cuota sotziale;  

e) ispesas de permanèntzia, pro non prus de 30 dies a s’annu, in istruturas sotziales 

autorizadas o in residèntzias sanitàrias assistentziales autorizadas, solu pro su 

pagamentu de sa cuota sotziale;  

f) ispesas pro comporare integradores alimentares, ausìlios e pròtesis non dados dae 

su servìtziu sanitàriu regionale;  

g) achisitzione de meighinas de bancu o de meighinas ordinadas dae su dutore chi 

curat pro sa patològia fibromialgica non dadas dae su servìtziu sanitàriu regionale. 

CONTROLLOS E SANTZIONES Cunforma a s’art.71 de su DPR n. 445 de su 

28.12.2000 e mudaduras imbenientes, su Comune de Mara, in collaboratzione cun sa 

Guàrdia de Finàntziae sos cumpetentes Ufìtzios de s’Amministratzione Pùblica at a 

pòdere fàghere controllos adecuados, puru a campione, subra de sa veritzidade de sas 

decraratziones sostitutivas e autotzertificatziones presentadas. 

Sa decraratzione non bera est punida cunforma a su còdighe penale e de sas leges 

ispetziales in matèria (art. 76 DPR 445/2000). In casu de decratziones non beras, 

s’Amministratzione Comunale at a pruvidire a sa rèvoca de su giuamentu a manera 

dàbile cuntzessu e a su recùperu de sa summa isbursada, comente prevìdidu dae s’art. 

75 de su DPR n. 445/2000. 

INFORMATIVA SUBRA DE SU TRATAMENTU DE SOSO DATOS 

PERSONALES (D. LGS.VU 196/2003 E REG. UE 2016/679 ART. 13) Cunforma a 

s’art. 13 de su Decretu Legislativu 30.06.2003, n. 196, e in su respetu de s’art. de s’art.13 

de su regulamentu UE 2016/679 (RGDP), si faghet ischire chi cussa informativa est 

espressada pro sos impitadores de su servìtziu contributu relativu a su giuamentu 

econòmicu “IndennidadeRegionale Fibromialgia” e chi su tratamentu de sos datos 

personales at a èssere cunforma a sos printzìpios de lege, curretesa e trasparèntzia e, in 

cunformidade a su printzìpiu de gn “minimadura de sos datos”, sos datos rechestos sunt 

adecuados, pertenent e sunt limitados cunforma a sas finalidades pro sas cales sunt 

tratados.  

S’evidèntziat chi sa licuidatzione de su contributu b’at a èssere solu posca chi sas 

resursas assignadas dae sa Regione Sardigna ant a èssere trasferidas a su Comune.

Sos interessados a s’assignadura de su contributu, chi ant sos rechisidos,  ant a pòdere 

presentare dimanda a su Comune de Mara, cun una de sas modalidades chi sighint:  

• pro mèdiu de e-mail a s’indiritzu chi sighit: protocollo@comune.mara.ss.it; 

• dende∙la a manu deretu a s’Ufìtziu Protocollu de su Comune de Mara. 

Sa modulìstica si podet agatare in sos ufìtzios de sos Servìtzios Sotziales o in su giassu 

istitutzionale de su comune de Mara a s’indiritzu https://www.comune.mara.ss.it 

ÀTERAS INFORMATZIONES Pro nd’ischire de prus si podet cuntatare 

S’Operadora Sotziale Dut.ra Sabrina Doneddu tel. 079805068

 email: servizi.sociali@comune.mara.ss.it 

 

Mara su 25/02/2026 

 

Su Responsàbile de su Servìtziu 

Dut.ra Sabrina DONEDDU 

SABRINA 
DONEDDU 
25.02.2026 
11:07:08 
GMT+00:00 
 
 
 
 
 
 
 
 
 

Atividade finantziada cun sos fundos de sa L.482/99, L.R.22/18 acumprida dae s’operadora Lucia Sechi de 
s’isportellu linguìsticu de Putumajore. Progetu Limba e Identidade III ann. 2025-2026-2027 

